
Таң   җиле

                                  Фоат Садриевка

* Əнкəй кулы сыман сыйпап үтə
* Мөслимнəрдəн искəн Таң җиле,
* Өзгəлəнəдер ул
* Замананың
*  Сызлый икəн, диеп, кай җире?

* Агач саен, тирəк саен түгел – 
* Йөрəк саен кагыласыдыр:
* Сыйдыр, җилкəй, 
* Илдə исəн чакта
* Син үзеңə барын да сыйдыр!

* Офыклардан офыкларга җиткер,
* Бəндəлəрнең моңын ал да син – 
* Җирдəге бу җаннар сабырлыгы
* Алсу таңнар булып аллансын...

* ...Таңнар саен юкка өзгəлəнмəс,
* Дөньяларның иңлəп бар җирен:
* Каерылып Мөслим якларына,
*  Юатасы килə Таң җилен...

*                     Харрас Əюп



* Кереш
* Фоат Садриев – танылган калəм иясе
* Төп өлеш
*   “Таң җиле” романы – “татар тормышын элекке эзлəренə 

кайтаруны башлап җибəргəн беренче карлыгач”  
* “Бəхетсезлəр бəхете” трилогиясе – авторның һəм татар 

прозасының җитди казанышы         
* Йомгаклау
* Язучының иҗат чишмəсе саекмасын

Эчтəлек



Фоат Миңлеəхмəт улы Садриев (10.03.1941) – танылган прозаик һəм 

драматург. Татарстанның Мөслим районындагы Олы Чакмак авылында 

туып үскəн, белем алган һəм хезмəт юлын башлаган язучы ул. Колхозчы, 

сатучы-өйрəнчек, авыл китапханəсендə мөдир, Сарман һəм Мөслим район 

газеталарында əдəби хезмəткəр, бүлек мөдире булып эшли. Төп хезмəтеннəн 

аерылмыйча, Казан дəүлəт университетының татар филологиясе бүлеген  

тəмамлый.                                                                                               

Фоат Садриев – егермелəп сəхнə əсəре авторы. Драматург буларак, 

Əлмəт татар дəүлəт драма театры белəн хезмəттəшлек итə. Бу театрда 

сəхнəлəштерелгəн əсəрлəре тамашачылар һəм театр тəнкыйте тарафыннан 

җылы кабул ителə. 

 Фоат Садриев  хикəялəре, повестьлары, романнары тормышчан 

эчтəлеккə ия булу, үзенчəлекле образлар бирелү, халыкчан юморга байлыгы 

һəм  йөгерек   теле  белəн  җəлеп  итəлəр. 



Иҗатына бер караш

“Ата – кызны, ана улны белмəс дəрəҗəгə җиткəн,  яшьлəрнең – 

картларга, балаларның аталарына хөрмəтлəре төкəнгəн безнең 

болгавыр чорда Фоат Садриевның “Таң җиле” романы чыгу – 

үткəннəребезгə кире кайтырга, мəслəгебезне яңартырга əле соң түгел 

дигəн сүз. Омтылышларыбыз əле сүнмəгəн, исəн дигəн сүз. “Таң җиле”,

минем фикеремчə, милли əдəбиятыбызда татар тормышын элекке 

эзлəренə кайтаруны башлап җибəргəн беренче карлыгачлардан. 

Афəрин, аягы җиңел булсын, иман яңартканда бүгенге укучы өчен 

мондый əсəрлəр бик кирəк.”

Гурий Тавлин



“Таң   җиле” (1993-94)  - язучыга танылу алып килгəн, яшəү белəн үлем 

хакындагы мəңгелек фəлсəфəгə нигезлəнгəн  роман ул.  Фоат Садриев, 

Мөслимдə яшəп иҗат итүче  əдип буларак,  авыл тормышын һəм аның 

каршылыкларын яхшы белə.  Гыйбрəтле язмышларны сурəтли,  татар 

авылын һəм аның  хезмəт сөючəн кешелəрен яратып, туган ягы табигатен 

җан җылысы белəн сугарып тасвирлый. 

Əсəрнең төп герое – Нуриасма. “Бу образда əнием Гыйздеямал зур урын 

алды. Əнием бик яшьлəй тол калды, əтием сугышта үлгəн, мин ятим үстем, 

икенче əтинең булуын телəмəдем. Тормышның бөтен авырлыклары əни 

җилкəсенə төште. Колхозда аңа сокланалар иде, бервакытта да эштəн 

курыкмады, тырыш булды... Нуриасмадагы кешелеклелек 

сыйфатларының күп өлеше җыелма образлар. Һəр татар авылында 

шундый Нуриасмалар бар,” – дип яза Фоат Садриев.

 



Романның беренче җөмлəсе үк сүзнең əһəмиятле тема хакында 

булачагына ишарəли: “Читтəн караганда аны фəрештə дип уйларга мөмкин 

иде: кардай ак озын күлмəк, кардай яулык астыннан кардай ак чəчлəре 

күренеп тора... Əнə ул, фəрештə сыман, ямь-яшел Ык буена килеп басты, 

чыкка юешлəнгəн чүəклəрен янəшə китерде, йөзе илаһи кыяфəткə керде... 

Таң беленə, таң ата... Исеме үк чыңлап, моң таратып, җырлап тора. 

Нуриасма гомере буе таңга, кояшка, җиргə табынды, аның өчен илаһи 

нəрсəлəр шул булды.”

Факил Əмəкнең “Елга ага да ага” мəкалəсендə төп образга мондый 

бəялəмə бирелə: “Нуриасма... Эшсөяр, намусы кушканча гына яши алучы 

Зат, күркəм Хатын-кыз, тыйнак Ана, бəхетле Акъəби. Кемдер ташлап 

калдырган ятим баланы карап үстергəн, Кеше иткəн миһербанлы җан, 

сабыр хуҗабикə, игелекле килен... Нинди генə хəллəрдə дə иманын сатмаган, 

гаделлек өчен утка керергə дə əзер Нуриасмага баш имəскə мөмкинме соң?”



Иҗатына бер караш

“Бер сүз белəн əйткəндə, Фоат Садриевның “Таң җиле”ндəге Ана образы – 

чын мəгънəсендəге “татар хатыны” дигəн зур төшенчəгə ия. Бу китап 

татар хатынына – Анага мəдхия һəм җыр. Җырны шагыйрь, композитор, 

музыкант, җырчы тудыра. Соңгы вакытларда радиодан еш кына 

“Əнкəйнең догалары” җырын тыңлыйбыз. Ул елның иң популяр җырына 

əйлəнде. Бу җырны шагыйрь Роберт Миңнуллин, композитор Илгиз 

Закиров һəм җырчы Салават Фəтхетдинов кебек талантлы иҗатчылар 

халык күңеленə илтте. Ə прозаик Фоат Садриев берүзе “Таң җиле” -  “Ана 

турында җыр” тудыручы шагыйрь, композитор, җырчы булды.”

Рафаэль Сибат



“Бəхетсезлəр бəхете” трилогиясе – язучының һəм хəзерге татар 

прозасының җитди казанышы. Əсəрнең төп проблемасы – адəм баласы 

бəхетле булырга, үзен һəм башкаларны бəхетле итү өчен көрəшергə тиеш 

дигəн фикерне уздыру.

“Баштан ук əйтим – исеме уңышлы түгел. Ниндидер мескенлеккə 

ишарə бар. Һəрхəлдə, укучы күңелен тартып, җəлеп итеп тормый, минемчə. 

Шулай да бу əсəрдə кырыс чынбарлык бар. Роман уйландыра, үткəн 

тормышыбызга башкача карарга, аны тирəнрəк аңларга ярдəм итə,” – дип 

язды Рафаэль Мостафин “Бəхетлелəр һəм бəхетсезлəр” мəкалəсендə.



Иҗатына бер караш

“Инглиз язучысы Генри Джеймес: “Вакыйгалар – характерның 

гəүдəлəнеше ул,” – дигəн. Без анализлый торган трилогиядə дə геройларның 

кем булуы нəкъ менə йөзгə-йөз очрашуга яки конфликтка корылган 

реалистик вакыйгалар барышында, аларның үз-үзлəрен ни рəвешле 

тотышында ачыла.

Фоат Садриевның реалист язучы буларак көчле ягы шунда: ул 

əсəрнең төзелеш-композициясен һəм аңа бəйлəнешле сюжет тармакларын 

бертуктаусыз үсə, көчəя баручы вакыйгалар тезмəсенə кора белə, укучыны 

гел киеренкелектə тота.”

Марсель Бакиров



“Бəхетсезлəр бəхете”ндə сурəтлəнгəн образлар киеренке вакыйгаларда 

һəм психологик тирəнлектə бирелəлəр. Ирек белəн Зəнфирəнең мəхəббəт 

газаплары, авыр һəм гыйбрəтле язмышка дучар булган Сөембикə, бушка 

үткəн гомер йомгагын сүтə-сүтə үкенүче һəм бозык юлга баскан уллары 

Рашат өчен янып-көюче Миңзаһит Арсланов белəн хатыны Хəят... 

Автор тискəре геройларын да кызганып, борчылып тасвирлый. Бер 

мəртəбə генə бирелгəн гомерлəрендə бəхетлəрен таба алмауларына яки үз 

бəхетлəренə аяк чалуларына чын йөрəктəн өзгəлəнə.

Əсəр оптимистик рухта тəмамлана. Шулай итеп автор авырлыклар аша 

яктыга, югарыга таба юл алырга кирəклегенə басым ясый, килəчəккə якты 

өмет уята.



Татар укучысына проза əсəрлəре һəм пьсалары белəн якын булган Фоат 

Садриев геройлары гадилəр. Көндəлек яшəешебезне халыкчан тел белəн 

тасвирлап бирə, гыйбрəт алырлык вакыйгалар белəн таныштыра əдип безне. 

Йомгаклап шуны əйтəсе килə: Фоат Садриев əсəрлəре тормышны тагын 

да мəгънəлерəк, яшəүне тагын да ямьлерəк, кадерлерəк итеп тоярга ярдəм 

итə. Авторның үз сүзлəре белəн əйткəндə “игеннəр иле, тугайлар иле, 

чишмəлəр иле, җырлар-моңнар иле булып Мөслим төбəге гөрли-гөрли 

яшəвен” дəвам итсен, язучының иҗат чишмəсе саекмасын.

